
ABSTRAK 

Kajian ini dilakukan untuk menilai jwnlah kandungan fenolik dan aktiviti antioksidan di 

dalam ekstrak Carica papaya L. Tiga bahagian yang berlainan pada C. papaya telah 

dikaji. Bahagian tersebut adalah daun, batang dan biji. Sampel tumbuhan diekstrak 

dengan menggunakan air suling, metanol (70%) dan etanol (70%). Ekstrak disejatkering 

dengan menggunakan mesin penyejatkering dan disejukeringkan dengan menggunakan 

mesin penyejukkering. Ujian untuk menilai jumlah kandungan fenolik elilakukan dengan 

menggunakan kaedah Folin-Ciocalteu dan menggunakan catechin sebagai piawai. 

Aktiviti antioksidan pu1a diukur dengan menggunakan kaedah 2,2-dipheny/-2-

picrylhydrazyl (DPPH) radical scavenging assay. Secara keseluruhannya, keputusan 

menunjukkan bahawa ekstrak daripada bahagian daun c.papaya memberikan nilai jumlah 

kandungan fenolik dan aktiviti antioksidan yang paling tinggi dalam ketiga-tiga jenis 

pelarut berbanding bahagian batang dan biji. Sementara itu, ekstrak akueus menunjukkan 

nilai jwnlah kandungan fenolik yang paling tinggi dalam ketiga-tiga bahagian C. papaya. 

Keputusan untuk aktiviti antioksidan menunjukkan bahawa metano! merupakan pelarut 

terbaik untuk pengekstrakan daun dengan memberikan nilai aktiviti antioksidan yang 

paling tinggi eli dalam daun (85%). Pelarut akueus pula memberikan nilai aktiviti 

antioksidan yang paling tinggi dalam bahagian batang (39%) manakala pelarut etanol 

pula memberikan aktiviti antioksidan yang paling tinggi dalam bahagian biji (59%). 

Kesimpulannya, bahagian berlainan pada C. papaya dan jenis pengekstrakan memberikan 

nilai yang berbeza secara signifikan (p<O.05) terhadap jumlah kandungan fenolik dan 

aktiviti antioksidan. 

ABSTRACT 

The experiment was carried out to evaluate total phenolic content and antioxidant activity 

in the extract of Carica papaya L. In this study, there were 3 different plant part of C. 

papaya were studied. The parts are leaves, stems and seeds. Samples were extracted with 

distilled water, methanol (70%) and ethanol (70%). The extraction were evaporated by 

using rotary evaporate and dry with freeze-dryer. Total phenolic content was measured 

using Folin-Ciocalteu method and catechin was used as standard. Antioxidant activity 

was measured using 2,2-diphenyl-2-picrylhydrazyl (DPPH) radical scavenging assay 

method. Overall the results showed that leaves extraction exhibited the highest total 

phenolic content and antioxidant activity in all three types of extraction compare to stems 

and seeds. Besides that, aqueous extraction showed the highest total phenolic in all three 

parts of C. papaya. Result for antioxidant activity revealed that methanol is the best 

solvent for leaves extraction which gave the highest antioxidant activity in leaves (85%). 

In stem, aqueous extraction gave the highest antioxidant activity value (39%) while 

ethanol solvent gave the highest value of antioxidant activity in seed (59%). In 

conclusion, different parts of C. papaya and types of extraction have gave significantly 

different value (P< 0.05) on total phenolic content. 

BABI 

PENDAHULUAN 

1.1 Pengenalan 

Tumbuhan ubatan telah digunakan sejak turun- temurun oleh pelbagai kaum di Malaysia 

untuk merawat pelbagai jenis penyakit. Antara penyakit yang biasa dirawat dengan 

menggunakan tumbuhan ubatan adalah seperti penyakit darah. tinggi, diabetes, reumatik 

dan batuk, kusta dan gonorea. Selain daripada itu, tumbuhan ubatan juga digunakan 

sebagai agen analergi, antikanser, antidiarea, antidisenteri, peransang pembuangan urio, 

hipotensif, stimulan, tonik, menyejukkan badan, membuang batu karang dan penawar 

kencing berdarah (Muhamad Zakaria, 1992). 

Betik atau nama saintifiknya Carica papaya L., merupakan tumbuhan tropika dan 

dipercayai berasal daripada Amerika Tengah. Tumbuhan ini mempunyai pelbagai nama 

seperti Chich Put, Fan Kua, Gandul, Katela Gantung, Kates, Kavunagaci, Kepaya, 

Kuntaia, Lechoso, Lohong Si Phle, Mapaza, Mu Kua, Papailler, Papaw and Pawpaw tree, 

Papaya, Papaye, Papayer, Pepol, Tinti dan Wan Shou Kuo (Duke, 1983). 



C. papaya tergolong dalarn famili Caricaceae dan ketinggian pokok ini boleh 

mencapai lebih daripada 5 meter tinggi. Selain daripada itu, pokok C. papaya boleh 

dibahagikan kepada tiga jenis wtu diesius, monoesius dan hermafrodit. Pokok diesius 

adalah pokok yang mempunyai bunga jantan dan bunga betina pada pokok yang berlainan 

manakala pokok monoesius pula adalah pokok yang mempunyai bunga jantan dan bunga 

betina pada pokok yang sarna. Pokok hermafrodit pula adalah pokok yang mana bahagian 

bunga jantan dan bunga betina berada pada bunga yang sarna (Kapanadze et a1., 1988). 

C. papaya biasanya ditanam untuk mendapatkan buah dan bahagian- bahagian 

tertentu seperti bunga dan pucuk. Buah C. papaya biasanya digunakan untuk membuat 

jus, dijadikan sebagai perisa tambaban dalam masakan atau dimakan segar. Daun muds, 

pucuk dan buah C. papaya yang masih muda boleh dimasak dan dijadikan sebagai 

sayuran atau ularn. 

C. papaya dipercayai sudah digunakan secara turun-temurun sejak dulu lagi untuk 

merawat pelbagai jenis penyakit. Menurut Mahmood (2005), secara tradisionalnya, C. 

papaya dipercayai dignnakan untuk. memwat pelbagai jenis penyakit seperti penyakit 

kencing manis, ulser dan dapat merawat masalah kulit seperti kutil dan menyembuhkan 

luka. Hampir kesemua bahagian C. papaya boleh digunakan untuk merawat penyakit. 

Namun begitu bahagian yang paling kemp digtJDokan ialah b~ daun dan biji. 

Daun C. papaya boleh direbus dan dijadikan sebagai sayur atau ularn. Air rebusan 

daripada daun C. papaya boleh diminum untuk menurunkan suhu badan untuk mereka 



yang demarn. Selain daripada itu ekstrak daun C. papaya boleh digunakan untuk 

mengeluarkan cacing dalarn perut dan juga dipercayai boleh merawat penyakit malaria 

(Duke, 1983). 

Di Afrika pula, akar C. papaya digunakan secara tradisional untuk merawat 

penyakit sifilis. Air rebusan akamya juga boleh digunakan untuk membantu 

pengbadaman disebabkan bahagian akar C. papaya mengandungi papain. Papain adalab 

sejenis enzim proteolitik yang bertindak mengbadamkan protein. Air rebusan bahagian 

akar C. papaya juga boleh dijadikan sebagai tonik (Akah et ai., 1997). 

Selain daripada itu, jus C. papaya juga digunakan secara tradisional di beberapa 

buah negara seperti Australia dan Mexico untuk merawat penyakit kanser. Di beberapa 

negara seperti Malaysia, Indonesia, Filipina, JamaikB, Peru dan Afrika Sela~ getah atau 

lateks C. papaya digunakan sejak turun-temurun untuk merawat kuill atau ketuat dan 

tumor pada kulit (Mahmood, 2005). 

C. papaya juga dipercayai boleh digunakan secara tradisional untuk mengubati 

penyakit diabetes atau kencing ManiS. Bahagian pokok C papaya yang digunakan adalah 

bahagian pucuk dan bunga. Pucuk dan bunga C. papaya tersebut akan dimBkan mentah 

atau dijadikan sebagai ularn. 

Selain digunakan secara tradisional untuk merawat penyakit pada manusia, C. 

papaya juga digunakan untuk merawat penyaldt atau masalah pada haiwan. Di Indonesia 



dan Filipina, eampuran air dengan biji C. papaya yang telah dikeringkan dan dihaneurkan 

diberi kepada haiwan temakan untuk merawat masalah eacing (IRR, 1994; Satrija et al., 

1994 dan Satyanarayanana et al., 1982). 

Tumbuhan mengandungi pelbagai bahan kimia yang dipanggil fitokimia iaitu 

bahan kimia yang mempunyai eiri pencegahan atau perlindungan terhadap penyakit 

(Nascimento et al., 2000). Antara contoh-contoh fitokimia pada tumbuhan yang 

mempunyai keupayaan dari segi farmaseutikal ialah sebatian-sebatian fenolik dan 

antioksidan. Minat terhadap bahan-bahan ini meningkat seeara mendadak beberapa dekad 

ini kerana ia dipercayai boleh mencegah atau mengubati pelbagai jenis penyakit yang 

berkaitan dengan radikal bebas seperti barah, penyakit kardiovaskular, kencing ManiS dan 

lain-lain (Muhamad Zakaria, 1992). 

Sehingga ke hari ini, masih tiada kajian yang relevan mengenai kandungan fenolik 

dan antioksidan di dalam C. papaya. Walaupun terdapat laporan yang mengatakan 

bahawa daun C. papaya mengandungi tannin, tetapi bahagian-bahagian lain pada C. 

papaya didapati masih kurang atau belurn dikaji sepenuhnya Oleh sebab itu, kajian ini 

dibuat untuk mengkaji jumlah kandungan fenolik dan aktiviti antioksidan dengan 

menggunakan ekstrak pada bahagian yang berlainan pada C. papaya. 

1.2 Objektif 

Objektif kajian ini dijalankan adalah untuk mengkaji bahagian-bahagian pada Carica 

papaya dengan menilai kandungan fenolik dan aktiviti antioksidannya menggunakan 

ekstrak. akueus, etanol dan metanol. 

1.3 Skop Kajian 

Skop kajian ini adalah untuk menyiasat bahagian pada Carica papaya dan jenis 

pengekstrakan yang mempunyai kandungan jumlah fenolik dan aktiviti antioksidan paling 

tinggi. 

1.4 Hipotesis 

Hipotesis kajian ini adalah terdapat perbezaan antara jumlah kandungan fenolik pada 

bahagian yang berlainan pada Carica papaya. 



BAB2 

ULASAN RUJUKAN 

2.1 Carica papaya L. 

Carica papaya merupakan twnbuhan dari genus Carica dalam famili Carieaeeae dan juga 

tergolong dalam buah- buahan jenis beri (Foto 2.1). C. papaya dipercayai berasal 

daripada Amerika Tengah dan dibawa ke Filipina oleh orang-orang Sepanyol dan 

kemudiannya dibawa pula ke Malaysia. KiIl4 c. papaya banyak ditanam di kawasan 

tropika di antara garis lintang 32"U dan 32"8. Di Malaysia, C. papaya ditanam di 

persekitamn rumah dan dijadikan sebagai tanaman komersial. Varieti C. papaya yang 

biasa ditanam di Malaysia adalah seperti Setiawan, Subang 6 dan Eksotika. Kawasan 

penanaman C. papaya di Malaysia adalah di Johor, sekitar daerah Larnt Matang, Perak 

dan di beberapa kawasan di Selangor dan Pahang (F ~ 2005). 

C. papaya boleh mula mengeluarkan bunga (Foto 2.2) dan berbuah apabila 

meneapai usia 9 hingga 12 bulan. Varieti C. papaya yang berlainan akan menghasilkan 

buah (Foto 2.3) yang mempunyai rasa, rupa bentuk dan saiz yang berbeza. Biasanya buah 

C. papaya berukuran antara 7 bingga 60 em panjang dan beratnya 

boleh mencapai sehingga 9 kg. Semasa buah C. papaya masih muda, ia bewama hijau 

dan berubah menjadi wama lruning apabila sudah ranum. Selain itu, isi atau pulpa buah 

C. papaya bewama kuning jingga apabila sudah ranum. Bahagian tengah buahnya 

berongga dan mempunyai biji (Foto 2.3) yang berbentuk bulat dan bewarna hitam perang 

(Muhamad Zakaria, 1992). Terdapat dua kumpulan C. papaya. yang popular di negara

negara ASEAN iaitu kumpulan pertama yang terdiri daripada varieti yang menghasilkan 

buah yang besar dan panjang bujur seperti varieti Subang, Setiawan, Batu Arang, 

Kaegdum, Kaegnuan dan Sainampeung. Kumpulan kedua pula mempunyai buah yang 

berbentuk lebih kecil dan bulat seperti Solo dan Eksotika (F ~ 2005). 

Foto 2.1 Pokok Carica papaya. 

Foto 2.2 Bunga Carica papaya 

Sumber http://plant.nrcs.usda.gov/ 

Foto 2.3 Buah dan biji Carica papaya. 

Selain daripada itu, bahagian pada C. papaya mengandungi pelbagai kandungan 

bahan kimia. Berikut adalah jadual senarai kandungan bahan-bahan kimia pada bahagian 

tertentu pada C. papaya. 



JaduaI2.1: Kandungan bahan kimia pada bahagian tertentu pada Carica papaya L. 

(Beckstrom - Sternberg, 1994). 

Bahan Kimia Bahagian Tumbuhan Pada Carica papaya 

Alkaloid Daun 

Asid butanoik Pulpa (perikap) buah 

Metil butanoat Buah 

Carpain Daun, batang, biji dan akar 

Debidrocarpain Daun 

Pseudocarpain Daun 

Kimopapain a dan b Getah (latex) 

Flavonol Daun 

Benzilglukosinolat Keseluruhan bahagian tumbuhan 

Linalool Buah 

Cis- dan trans- linalool Buah 

oksida 

Asid linolenik alfa Buah 

Nikotin Keseluruhan bahagian tumbuahan 

Papain Buah dan getah (latex) 

(1- phellandrene Bauh 

Tannin Daun 

(1- terpinen Buah 

Gamma- terpinen Buab 

4- terpinol Buah 

Terpinolen Buah 

9 

2.2 Carica papaya Dalam Merawat Penyakit 

Daripada pelbagai kajian yang telah dilakukan, C. papaya didapati berkesan untuk 

merawat pelbagai jenis penyakit. Antara penyakit yang boleh dirawat dengan 

menggunakan C. papaya adalah ulser dan 1uka pada kulit. Daripada kajian yang telah 

dijalankan, C. papaya mengandungi bahan kimia yang berkebolehan untuk memulihkan 

ulser dan luka pada kulit. Bahan kimia terse but adalah papain dan kimopapain (Mahmood 

et.al., 2005; Hewitt et.al., 2000). Selain daripada itu enzim kimopapain digunakan untuk 

merawat cakera tulang belakang yang terubah kedudukan. Enzim ini akan disuntik pada 

cakera terbabit dan bertindak sebagai nukleus pulposus iaitu bahan yang terdapat di antara 

cak.era pada tulang belakang (Lewis dan Elvin-Lewis, 2003). 

Dalam kajian yang di1akukan pada pesakit kanser pula, pemberian enzim yang 

mengandungi papain secara oral didapati dapat mengurangkan kesan daripada rawatan 

kimoterapi yang menyebabkan ulser pada mulut dan kesukaran untuk mengunyah. 

Kandungan kimia yang terdapat pada papain juga didapati meningkatkan sistem imun 

badan dan menyerang sel-sel tumor (Lewis dan Elvin-Lewis, 2003). 

C. papaya juga dilaporkan mempunyai kesan antibakteria. Hal ini terbukti apabila 

ekstrak pulpa (perikap) dan biji C. papaya diuji pada bakteria Staphylococcus aureus, 

Escherichia coli, Salmonella typhi dan Bacillus subtilis secara in vitro. Didapati ekstmk. 

daripada pulpa dan biji C. papaya dapat merencatkan pertumbuhan koloni bakteria 

tersebut (Osato et al., 1993). Keadaan ini juga terbukti apabila luka pada kulit tidak 

mengalami jangkitan dan boleh sembuh dengan cepat apabila disapu dengan ekstrak biji 

atau pulpa C. papaya (Mahmood et ai., 2005). 

Selain daripada itu, C. papaya juga didapati boleh merawat masalah cacing. 

Contohnya adalah seperti kajian yang dilakukan ke atas ekstrak akar dan getah C. papaya 

yang mana apabila diberi pada binatang ternakan ia dapat mengurangkan cacing Ascaris 

suum pada babi sebanyak 100% dan Ascaridia ga/li pada ayam sebanyak 41.7% (IRR, 

1994; Satrija et ai., 1994 dan Satyanarayanana et ai., 1982). 

